
Cyngor i berthnasau o 

breswylwyr Cymdeithas Tai Bro 

Myrddin sydd wedi marw 

 

 

Canllaw i’ch helpu drwy’r broses o derfynu tenantiaeth 

Mae’r daflen ffeithiau yma, wedi’i chynllunio i’ch cynorthwyo trwy’r adeg anodd 

yma. Medrir eich cynghori o’ch cyfrifoldebau, fel perthynas agosaf/perthynas neu 

ffrind o breswyliwr Cymdeithas Tai Bro Myrddin, am y denantiaeth. 

Sylweddolwn y gall marwolaeth perthynas / ffrind beri gofid, felly, drwy’r adeg 

anodd yma, bwriad y wybodaeth ganlynol yw darparu cymorth i’ch arwain drwy’r 

broses. 

 

Ein hysbysu am y farwolaeth  

Gan fod tenantiaeth yn gontract cyfreithiol rhyngom ni a’r preswyliwr, fe fydd 

angen i ni dderbyn hysbysiad swyddogol o farwolaeth i’w derfynu.  

Mae copi o’r tystysgrif marwolaeth yn medru cyfri fel hysbysiad 

swyddogol. 

 

Clirio’r eiddo  

O dan delerau’r denantiaeth, fe ddylai’r eiddo gael ei ddychwelyd heb unrhyw 

ddodrefn a dyfeisiau, gan gynnwys y llofft, garej / neu dai allan.  

Dylai’r eiddo fod yn lân a thaclus.  

Gallwch adael carpedi a lloriau yn yr eiddo, os ydynt mewn cyflwr da.  

Os oes gennych ddarnau o ddodrefn, dillad neu eitemau cartref nad ydych eu 

hangen mwyach, mae’n bosib y byddai siopau elusen leol neu gynlluniau 

ailgylchu dodrefn yn fodlon derbyn eich eitemau. 

Wrth glirio’r eiddo, fe ddylech fod yn ymwybodol y bydd unrhyw eitemau a 

adawyd ar ôl yn cael eu clirio gan Gymdeithas Tai Bro Myrddin, a chi fydd yn 

gyfrifol am dalu’r gost. 

 

 



Rhent 

Dros adeg lle nad yw ystyriaethau ariannol, efallai,  yn brif bryder, cofiwch fod 

yn ymwybodol o’r cyfrifoldebau ariannol sy’n ymwneud â’r denantiaeth. 

Caiff y budd-daliad tai sydd yn talu rhent ar eiddo’r ymadawedig ei atal yn syth 

ar ddydd y farwolaeth. 

Tra bod yr eiddo yn cael ei glirio (fel y disgrifir uchod), fe fydd rhent yn ddyledus 

am yr eiddo, nes bod yr allweddi yn cael eu ddychwelyd i’n swyddfa.  

Byddai’n ddefnyddiol pe bai chi’n medru rhoi syniad i ni ynglyn â phryd rydych 

yn disgwyl cwblhau clirio’r eiddo a dychwelyd yr allweddi i ni.  

Yn gyffredinol, caniatawn gyfnod o 4 wythnos i glirio’r eiddo.  

Mae’n bosib y medrwn gynyddu’r cyfnod yma, ar adegau, yn ddibynnol ar yr 

amgylchiadau. 

Unwaith rydych wedi cwblhau clirio’r eiddo, sicrhewch eich bod yn dychwelyd yr 

allweddi yn syth. Terfynir y cyrif rhent o’r Ddydd Llun canlynol.  

Medrir osgoi wythnos ychwanegol o rent, os dychwelir yr allweddi erbyn 10:00 

yb ar Ddydd Llun. 

Os oes dyled ar y cyfrif rhent, fe fydd ein Tîm Tai yn cysylltu â pherthynas 

agosaf  y preswyliwr ymadawedig i’w cynghori am hyn.  

Caiff unrhyw ddyled ei hawlio o ystâd yr ymadawedig. Os nad oes ystâd i dalu’r 

ddyled, disgwylir i berthynas agosaf y preswyliwr ymadawedig i gadarnhau hyn. 

 

Cyflenwadau  

I’n galluogi i gynghori preswyliwr nesaf yr eiddo, mae angen i ni wybod pwy ydy 

cyflenwyr nwy, dŵr a thrydan yr eiddo.  

Dylech gymryd darlleniadau mesurydd terfynol er mwyn hysbysu cyflenwyr pan 

fyddwch yn cysylltu â nhw. 

Gwelir isod, manylion cyswllt er mwyn darganfod pwy yw cyflenwyr nwy a 

thrydan ar gyfer yr eiddo. 

